
GEMENGEPROJETEN
Den Night Rider kénnt op Dikrich

Vum 1. Juli u kann all Bierger vun Dikrich op den Night Rider zeréckgraifen, deen
d’Leit samschdes a sonndes vun 18 bis 5 Auer sécher duerch d’Nuetsliewe féiert.
Dés Navette op Bestellung muss bis spéitstens 1 Stonn virum Depart gebucht ginn.
D’Reservéierung geet Online iwwer nightrider.lu oder iwwer d’App NightRider
by Sales-Lentz. D‘Passagéier ginn op der gewénschter Plaz zu Dikrich ofgeholl
an op hir Destinatioun bruecht. Night Rider ass eng innovativ Transportléisung,
déi d'Mobilitéit an der Nuecht verbessert. De Service bitt eng flexibel, sécher a
praktesch Alternativ zum Auto. Duerch d’Reservatioun op Ufro an d'Night Card
ass de Service einfach ze benotzen an net ze deier. Den Tarif fir Jonker téscht 16
a 25 Joer lait bei 20 Euro am Joer. Vu 26 Joer u kascht d’Kaart 40 Euro. Dir kénnt
lech eng Night Card bei der Gemeng bestellen: jennifer.thielen@diekirch.lu.

Virbereedung op Staark-Reen

Nieft der lwwerschwemmungsgefor, déi vun der Sauer ausgeet, ass de Risiko
vun lwwerschwemmunge bei staarke Reeféll (z. B. no Donnerwiederen) staark
geklomm. D‘Stad Dikrich huet dofir decidéiert, d'Virbereedung op Staark-Reen-
Eventer (Virwarnung a Preventiv-Moossnamen) aktiv ze férderen an huet zu
désem Zweck eng Etude an Optrag ginn. D'Awunner spillen an désem Prozess
eng Schlésselroll. Mir zielen dofir op Ar Mataarbecht fir eis potentiell geféierlech
a problematesch Gebidder matzedeelen, sou datt dés Erfarungen an d‘Etude
afléisse kénnen. Dés kénne bis den 30. September un d‘E-Mail-Adress
starkregen@diekirch.lu gemellt ginn. Weider Detailer iwwer d‘Etude an
d‘Meldung vu Problemer fannt Dir op der Webséit www.diekirch.lu.

Nei Waasserfontanen

De Klimawandel verlaangt, dass mir eis op méi heefeg Wiederextremer
preparéieren. Dowéinst ginn dése Summer zu Dikrich zouséatzlech Drénk-
waasserfontdnen am éffentleche Raum installéiert. Nieft dem Buer an der rue
de I'Etoile an deem bei der Recette am Gemengepark sollen nach drdi weiderer
dobai kommen: bei d’Spillplaz Al Schwemm, op d’Spillplaz an der Kléck an bei de
Futtballsterrain. Mat den émmer méi waarme Summeren déi eis erwaarden, ee
séchere Wee, dass d’Awunner sech op méiglechst ville Plazen erfréschen a mat
beschtem Dikricher Drénkwaasser versuerge kénnen.

FESTER & EVENTER
De Mikro-Méttwoch

Fir den 3. Mikro-Méttwoch erwaart iech den 8. Juli e flotte Workshop mam
Géisskan-Kollektiv. Dés multikulturell Konschtfabrik fir Poetry Slam énnerstétzt
virun allem jonk Artisten a schafft mat diverse Kulturhaiser am Land zesumme fir
de Kénschtler eng Plattform ze bidden, op dér si sech ausprobéiere kénnen. Den
8. Juli méttes um 17 Auer k&nnen Interesséierter un esou engem Workshop an der
aler Kierch deelhuelen. Direkt duerno, um 19 Auer 30 ass och eng Show virgesinn.

Al Dikkrich

Ufank Juli ass d’Zait fir dat langst Fest zu Létzebuerg. Al Dikkrich dauert ganzer
fénnef Deeg, lancéiert gétt den Event am historesche Stadkar vun Dikkrich
donneschdes owes den 9. Juli mat der Inauguratioun vun der Palette-Expo
um 18 Auer 30 am Kulturhaus. Gefeiert gétt all Dag bis de 14. Juli, wou den
duuschteregen Dénschdeg den Ofschloss mécht.

D‘Plage geet op

De 17. Juli ass de Startschoss fir déi 2. Editioun vun der neier Plage zu Dikrich.
Um 17 Auer 30 ass déi offiziell Ouverture, fir déi dGemeng op de Patt invitéiert.
Vun 19 Auer u suergen The Noisemakers fir gutt Stémmung. Bis de 14. August
bitt D’Plage hannert der Sportshal an der Rue Merten vill verschidden Aktivitéiten,
déi Vakanze-Feeling opkomme loossen: Cocktail-Workshoppen, Afterwork, Yoga-
Brunch-Eventer, Familljenanimatiounen a villes méi.

Forum international pour flite et piano

Dee selwechten Dag ass och d’Ouverture vum 38. Forum International pour Fldte
et Piano. Déi beléifte Summerschoul fir professionell a jonk Musiker gétt all Joer
mat engem Concert vun de Forum-Proffen an der aler Kierch lancéiert. E Rendez-
vous, deen émmer fir eng héich musikalesch Qualitéit suergt. Ufank vum Concert
ass de 17. Juli um 20 Auer. Méi Infoen fannt Dir op www.forumflutepiano.com.

KLIMANEWS

Mat den émmer méi extrem waarmen Deeg am Summer soll jiddereen héllefen
d’Drénkwaaser nét ze verbétzelen an esou spuersam mat enger liewenswichteger
Ressource émzegoen. Hei e puer Tipps wéi och Dir dozou baidroe kénnt:

e Benotzt d‘Spull- an d‘Waschmaschinn némmen, wa se voll beluede sinn

e Huelt eng Dusch a Plaz e Bad

e Installéiert e spuersamen Duschkapp a Plaz vu Standard-Duschkapp

e Schétt keng schiedlech Substanzen an d‘Toilette oder de Lavabo

e Sammelt Reewaasser fir de Gaart ze natzen

¢ Manner dacks, awer méi gréndlech natzen

e Faéllt Ar Schwamm méiglechst virun enger Drécheperiod an an der Nuecht
e Wascht Aren Auto an enger Autoswéschanlag an net op der Hand

